
šabiq   haTaiia  nihuilun  tum   šabiq  haTaiia  nihuilun  lkulhun  nišmata
d ganzibria Tabia  utarmidia  umandaiia  umanda d hiia  rahmia  ubhalin  sidria
mitaprišia uqala d hiia Saitia ulhiia qadmaiia mšabilun škan hiia  škinta udnaba
ziua baiar šania .  hazin  hu raza usidra d anuš rba br šitil rba  br adam rba br
`utria rurbia d `qara br atra d nhura br daura taqna  ana d kulh `utria br mdinta
d kula Tabuta bhašabta d `utria trin br mdinta d kulh ubtiaruta d hinun mitqiriin
bnapšaiun  qrun  `utra  rba qadmaia lhudaia d napšia hua uqra  lnapšia  ana  hu
iahida  rba  zadiqa d mn napšia hua qaiim uqra `utra rhima d nihuia  paruša  lh
ulabuia  zadiqa d mn napšia hua uqra lnapšia ana hu qaiim qra `utra  rhima d nihuia
paruša  lh ulabuia zadiqa d mn napšia hua ulapriš lkulhun `ubadia d nihun  uaprišata
niqaiam  qudam  abuia uqra hadinu `utra rhima d iahida rba zadiqa had  `utra  qran
uhad  `utra  hurinia bra d `tiqria paruša had qran uhad qaiman  ul`utria  ahai
trin d hinun abahatai had šarhab`il ziua šumia šihlun nhura Taba  malik  malakh
basima  lahia d minh qašišia ubhad lbuša `tiqria tlata kulhun  hun  nihša  Taba
lnišmata  hurintia d hu nihuia hinun nihzun d kšiT umhaiman  nhia  ubasim  had
hurina  šumia  qahziil zriza zTa d ahia lbušia trin `u tatnulh d nitnaTrun  `lh
unitkasibun mn bišia umn hambalh d mšadrilhun luataihun d abahatun d ldilia qrinun
upaqid  aba uzariz brh uamar hu ziua qadmaia d qra lnapšia ana hu abad ukšar  ulgaT
uašar  qina d minh hua uqra lbrh zhir usmir ziua d mn sam `tnasar  mana  smira  hua
uamarlh qum  zauid  `utrak  ahak d hinun bnak zaudinun  zauadta d ana  `hablak
albišinun  ziua ukasinun nhura uaškinun balbuša d `šata haita l`utria  tlata d mn
lbr  azlia  ltam lmiqaria qala d hiia uniqimunun `m hdadia utihuia  Sautaihun
uSautun  umamlalun  l`šhia `m hdadia nitqaimun dmuta mn hdadia  ninhrun  hirba
unura  umia d alma  hanath latiqrib luataihun bišuta uraza urimza  marh aqta
kabšia `lauaihun ullbuša d `šata haita d qaiminabh unTarnabh hargta litlaihun
ula  `l lbuša d `lauh raza nikibšun uamria ninsbh minaihun lamaTialun d ninsbun
minaihun ulaklilun d nilibšunia uamar rba qadmaia d mn napšia hua `titia  `utria
`lan  tlata d nizlun unišarhubun šurbata ušuma d hiia uSauta d hiia nišrun  balma
hanath d hšuka  umuta  škin tam luataiun laiadin ula`dun  kul  almia d nihtam
l`utria  ahai  trin d mhašbin  lalma lšauia br mn dilia  manda d hiia  ana
aprišlia  ldilia ul`utria ahai d hinun bnai `utria tlata d ltam `titia  ultam
qran d qru nhura tam bhšuka unitqaimun hiia bgu muta unapqun nišmata d bhiria d `titia
ušihia  lbit  hiia  `utrin  `lan  tlata d mn  haka  ltam  azal  lalma  hanath
nitqaimun  unihuilun laupa lbit hiia nitqaiam bškinat hiia uap manda d hiia qaria
uamar  uapriš  lkul rahmia uamar ha aprišit lkulhun almia d nihuia  ukul  nišmata
d bnia  anaša d nihun hatam muta hatam minaikun bgauh d alma hanath d dairitubh
ha hiia u`utria `lin tlata d mn lbar `tun ltam lmiqria qala d hiia unišauun
nhura d nihuia  ruaha lnišmata bqala d hiia nitqaimun unisihdun unišabun  bqala
hanath d hšuka hinun ruaha nakun kd napqia mn lbuša d hšuka d huabuia  udarbia
tum  amar manda d hiia aprišilkun lhiia d šadar hiia luataikun lmuta  ulhšuka



d škin  ušria  hatam  luataikun balma hinun luataikun  daria  muta  hšuka  nhura
litlaihun  nišmata d hatam kd napqa mn `uSTuna d hšuka d qaimibh ruaha  litlaihun
unhura  lahazin  umn  hšuka napqin ubhšuka d atutaun  mištaknia  umanda d hiia
haizan  amarlun  lalma kulhun d nihun uamar kul nišmata d hatam rmibh bhšuka  umuta
hanath luataikun iuma batraia alma tihzun lruaha d nišmata d bhiria zidqa d šuma
d qala d hiia d qralun haiminubun u`tqaiambh bmanda d hiia haimin bšuta d gubria tlata
uaitilun  manda d hiia ziuh alanpaihun uziuh albišinun alanpaihun unhura  kasinun
uruaha  bnpiš  uTabuta bnpiš maškia ulibaihun hadia bruaha d aška uanatun  nihuia
umitqamibun kd bhiria zidqa ziua lbišia unhura mkasin uadin  `lauaikun  usalqia
latra   rba d nhura  uanatun  hzaitun kd škinitun  bhšuka d alma   hazin
ulnapšaikun   mitrahmitun  unihuia  amritun   alma  lašminin  šuta d qrulan
ulanpaqnin  b`uhra  haza  šapirtia d halin zadiqia bha napqia  uamria  anin
sablinin d qrulan  b`udnan  ulašaminan  uamria  anin  man  nizal  lbnan d nimarlun
d lanistakrun  b`hra  haza dilan alma tizlun b`ubadia d anin abdinin abadinin  alma
d tibdun aminTul d anin haka bhšuka rba šrinin anatun šuta d gubria `lin tlata kšiTia
umhaimnia  šumia uaudun bhiia ushidiun bmanda d hiia gubria `lin tlata bnia šurba
rba d hiia  qala  qru d hiia uaudu b`uhra  hanath d gubria  kšiTia  umhamnia
azlinin  anatun tizilubh ulašabqilan d nizal lbnan nimarlun d rminin  bhšuka
biša  uainan  nhura lhazia ubabia d hšuka ahdia  banpin  ulašabiqlan  kulium
ukuliuma  ngada  upsaqa  šailin  `lh kul `niš `niš kd `ubadia  uagrh mšaililan
d abadnin balma haza d hanun lau qru napša nišmata hurintia huriniata d bnia anašia
d haka kd šragia maitia kd zan d lahun `niš lamšailun tum mn qbal d `ubadia  bišia
usainia   abad  hatam  balma   ušaialta  litlaihun  hatam  maitia  halin
lamištailia umitisrin hatam mn `ubadaikun d lamaitia akuat halin d maita uaudia
manda d hiia  mapriš uamar lmaitia uaudia `l d `siria  umištailia  ium  bium
`lan d `sira  umištailh d gubria tangaria hauia šutapa mn hdadia   lamizdaqria
uahia  hauin d hdadia hadupia ušalma mn hdadia lamištaiin uap hinun  haizin  hauilun
kul  gabra naSuraia d šuta d hiia šabiq ušuta haurintia d šiTuata mištaiin  u`uhra
d hiia  šabiq  b`uhra d hšuka azlia uap hinun haizin  hauilun d qaimibh ubhšuka
umitanha nišmatun haizin amria lhdadia alma
l`mat  hauialun  amar  manda d hiia `niš `niš  mn  `ubadia d napšaihun  mištailibh
naSuraiia kd dinaihun urišaiia kd `ubadaihun dainilun tum qaimia naSuraiia
ulhiia midinin ulmanda d hiia mšabilh ulmanda d hiia amrilh hTin uskilnin bbišuta
d mlakia d alma hazin d huat  luataian   hašta haTaian  tišbuqilan  anat
manda d hiia tiparqinin mn hšuka d alma  hazin d rminabh tum manda d hiia
armilin  lkulhin nišmata d anašia naSuraiia d hatam rmibh bhšuka uldilia mqarilh
ubrušuma d hiia `tiršim unpaq mn `uhra d hiia ulšum ruha umšiha liardna nahit
haTaiun  man šabiqlun hinila nišmata hiruniata d azal bšuTuata d ruha umšiha
liardna nahit haTaiun man šabiqlun hinila nišmata huruniata d azal bšuTuata d ruha
umšiha  la`taršim  mn  qabal  zidqa  uTabuta abid  balma  hazin  uhaizak  sablh kd
`ubadaihun d abad balma mn qbal d brušuma d ruha umšiha la`tiršim halin  nišmata
d halin  rišaiia  unaSuraiia  ubabia kulhun d brušuma d ruha  ubalahia d alma  hazin
maudin  uamrin  ruha  umšiha lbabia kulhun ha lginat `dania d masqinalun kd mn
pagraikun  napqitun  lhatam azlitun uTabuta maškitun uamarlun manda d hiia  hadinu
hšuka d rmibh dilia mqaritun hadinu ginat `dania anatun msakitulh hašta  hadinu
babaikun  hšuka d rmitubh uminh `niš lamasqinalkun ium bium ušnia  bšnia  uihria
biahria  nišmatkun mabila bala umistakra bhšuka hanath d qaimitubh alma liuma  ium
dina  ualma  lšita šaiia d purqana tuq iuma hanath d saipa šumia uarqa  hua  arqa
ušumia  baitaikun d šibiahia sagibun napla kulhun ruhia umšiha ušamiš  usira
ušibiahia kulhun saipia uap bnia anašia d audibun bruha umšiha ualahia h` ruha saipa
ap  saipa liuma rba d sup u`m ruha d glatalkun raza d muta uabatar d muta  azlitun
bhšuka  naplitun uana qritilkun lhiia d šumh d muta litbaihun qritilun `l  nhura
d hšuka  litbh qritilkun d anatun lbuš ziua u`tkasun nhura  upuq  b`uhra d hiia



u`iapqinkun  bšbila d šuma d muta litbh ušuma d hšuka litbh uanatun ldilia
lašamitunan  ušuta d `utria labismat `lauaikun uap bnia anaša mn  šurba d adam
uhaua d pagria hun d qala d hiia šuma haimanbh u`taprašbh ušuma uqala d gubria `lin
tlata  ušarhibabia  bšumaihun snun muta hiia rhim snun hšuka unhura  rhim  lbiš
ziua  u`tkasun nhura salqia b`uhra rabtia d hiia uatun uaškinun hiia uap  hinun
qrun  qala d hiia b`udnaikun uanatun lašamitun uap anatun bnia d adam  uhaua  anatun
alma  lašamitun minaltaihun ub`uhra d hiia lazlitun d hinun zadiqia azlaba  hašta
`uhra d anatun  ruhamtuna  atituba   luat  alahakun d šiTinkun  hašta   lmahu
`tirhiStun  halin  nišmata huriniata d maita usaipa uauda udaika kd šraga d dar
balma  hanath d hšuka ušaiilta litlaihun uamar manda d hiia  maprišnalkun
lbhiria zidqa halin nišmata d gaTla giTla uzma d br adam ašad larqa halin d šabin
šibia umzabnia d lazban bdahbaihun ula`qnia bqinianun ula`tangar btangarutun azlia
paisia batia d haria ušauia abdia harata umšauia amata unišmata d gubria gaiaria
u`nšia  gaiarata d aklia  šulTana uTabuta labria unapqin aba  umzakin  bra  unasbia
hiltaihun  uhailaiun  ulamaTia  b`daiun   unišmatun  mitnaTaTa  `lauaihun  kul
nišmata d abad  `ubadia  sainia d mlakia kulhun saipia ukulhun  alahia  ušurbatun
d hinun saipia tum qaimitun qdima qadmaia d mn napšia hua l`utria tlata ubrikinun
uqaiminun  qdima  qadmaiia d mn napšia uqaiim bra rhima paruša  qadmaia d minh
hua uamarlun l`utria `lin tlata d birikta brakinun d abahata lbnaiun brak azal lalma
hanath dan uzkun hatam nišmata d mn haka `tinsib `l hatam aulunhun  lalma  hanath
d hšuka d muta bh zakun uanpiš nišmata minaihun d qria ušihia d hu šuta d hiia
nišmun  ubmanda d hiia nitqaimun ušutaikun dilkun nišrun  nišmun  unipqun
bziua  unhura d manda d hiia unitqaimun bit hiia uanatun `utria  tlata  nihuia
hibil ahkun qašiša nihuia amar udaian dinaikun balma hanath d mn qbal aha qašiš aba
hu  nihuia  daiana d `lauia daiania d alma d hazin uniqrunh hazin  aSaSa  mnaata
`lan d qaimia umšargizlan balma dilan d napšan riša d qanina balma hazin d šuta
Sita  uminilta ušuta šimia uamarlun qadmaiia l`utria tlata tizlun  utihadrulh
lškinta d minh npaqtun ma d hiia šihlun hikla d ziua u`undruna d nhura  utipqun
bzakuta kd `ubadaikun  nihuia  šlama  uninhirun  anpaikun  bhaduta  ututbun
bškinta d rab  ziua d nhuria nahur mn alma kulh uiatir mn  `utria  malka d lalma
hanath `tamlak ušauiuia ltuqna hašta anatun `zal kd lbišitun unhura  mkasitun
nihuia  mgadla qarnaikun brišaikun utitiqrun riša d šurbata d hiia d mn  škintun
tipqun  nišmata d bqala d hiia nisqun l`ndruna d ana bnitilkun kul nišmata d haimanubh
bhiria  zidqa  nitqaimun  luataikun  bhda škinta  haza  rabtia d hiia  u`ndruna
d šauilkun d hiia rbia niqaimunkun manda d hiia bhra škinta haza nasqinkun lbit  hiia
ap  kul nišmata d gbilia bisra uzma d qala d hiia šamin uhaiman  laupa  nihuilkun
lbit  hiia  uqaimia  šibiahia lbiš mithašbia `lauaihun  balma  hazin d nihzunan
unidilhun  minan  urinta  tihuia `lan uamria d lbušun  ninsbia  minaihun  ulan
nihuia  qala  `lauaihun  ulazha  ula`tazha  uziuihta  udahalta  lahuatalun
uamria  tum  bhikumta  ušabšuta   urahmuta  nišabšinun  minan  lahauia  uminan
lamištabšia uamria nizal `lauaiun bnihuta uTabuta `Tak luatan nitun uminan nihun
uamria hibil zadiqa lahh ulbnia `zal `ul minaihun binataihun hašta nišauinan
maraihun  hašta nisgidulh sigudta nimarlh nibidlak zutra ha ana  lasigudtun
ulabzutrun la`qabil minaihun uqarqil `šbiqinun urmia šiha utazha lkulhun kd `puq
mn  binataihun  haizak šiha d napšaihun ništahkun uništinun  kulhun  almia
haza  amrit  lahai unihuia d lbnai aprišit uazlit binataihun  hinun  alanpai  napqia
uamria  ata  maria d alaha umara d kulh alma hadin šibiahia uruha d minaihun  hadia
uamria  ata  huilan riša d kulh alma uruha u`it rba taga mn  rišaihun  šqal  hinun
ušibiahia  qudaimai  sagdia sigudta uamrilh qabil sigudta uqabil minan  zutra  ana
haza  amarlun  lruha ušibiahia kulhun ana lahuit nasib šura  ulamkadib  šuta
d abahata  paqduia  uminilh d abahath zarzuia bhun kd haizin šimat  ruha  lšibiahia
amralun  gabra lahua minan ulahuat šuta mn šutaikun `urbana litlh minaikun
ulahauia br šutaikun ušuta d mn lbr h` udilh d nukraia d hašta šabišth ula`štabiš



hinila  hab  nikbuš `lh raza `Tak braza niligTia hinun mištaiin  bzipa  minai
uana  zipna  minaihun umištaiin buhukumta uana hakimna mn kulhun hdar  `tibiun
kulhun  uiadia d minpaq  napiqna minaihun uamria `štaiilan  mn  šutak  dakita
uzmurlan mn zmarak šania malalit bqalai dakia uzamarna mn zmarai šania zamarna
d šanai  minh mn alma bšutai bisima mištaiina d basima mn kulh alma  `urbana d kadba
litbh zimrit  uqarqiltinun ugunian rmit lkulhun `štaiit  bhittinun  uladma
zmarai lzmarun uladma šutai lšutaihun qamit mn binataihun ugunian lkulhun  rmit
mihag  hag  ainaihun  mišhaq  šahaq daiuia kulhun  ahkit  abkitinun  u`hka
šibqit  `lauaihun  lkulhun  qamit šabiqtinun uadit mn  binataihun  mn  lbuša
dakia d hbala  `tbia uatia minh riha d asruta azlit lbuša dakia lilbuša  dakia
d abahatai  `hablia lbuša dakia d anin škinabh d hbala uriha saina  šanai  uSautun
d ahai  basima `lh hinun qaimia uraza kabšia `lh lbušai pura nasbia `lai uamria
bmahu  ninsbia lšurbta haza unasqa mn alma bharba hinun lhdadia amria  hinun  hirba
lamaTilun hinila bnura ninsbun unasqa lhaza šurubta hin nura lamaTialun bmia
ninsibanun  unasqa  lhaza  šurubta  uamra  ruha  hab  ninTar  qala  amria  malakia
umitmalkia  šibiahia kd hirba unura umia ninsbh lalma lriša d haza šurubta  alma
nihuia  akuath haizak amria d ninsib mn himara hazin uninTar  bit  ginzan  hinila
lamaTilun haizak nsab mn himara d alma d nTar bit ginzan d alma minh nihuia šru
hirba  unsib `lan hatam hiia iadia mahu d hauia haka d `lan  dilan  mithašbia
ulmirpas  zapa d aina ata manda d hiia uaitia ziua uaitia `šata  haita  qadmaita
unhura mn bit hiia lhibil lbušia ziua utkasia ziua nhura uqnas qnasa qudam  hirba
unišmata `lan shid bqala d guaria tlata haiman bšuma bmanda d hiia qudam hirba
npaq  hibil ulaiadin šibiahia d mn haka npaq urma dirka utriS kudka  lahia d haka
šbiq  balbuša d hiia d hua  binataihun hua ruaha  lruhia  ulnišmata d gubria
basimia  balma  hazin hualun laupa lbit hiia ušauilun  manda d hiia  Tabuta
d lgaT  uašar  šumaihun uminiltaihun d gubria `lan d gubria `lan tlata haizak  npal
hirba  balma  upaqdia  manda d hiia lšitil d ainak rmia lanuš  brak d hu  ahuk  zuTa
ullbuša d `šata haita d qaimitubh d `zal `iašria lhibil b`ndruna hadta uana ligal
atina  luataikun mn hirba d šibiahia latidihlun udahalta  uziuihta  latihuilkun
uabatar  halin ha ana atina luataikun mn hirba d šibiahia latidihlun udahalta
uziuihta latihuilkun uabatar halin ha ana atina luataikun ana uainai d hiia  triSa
`lauaikun d lbuša d hiia d `hablkun kasitinkun ha ana luataikun ana kul  zban
d tibunan  taškunan  kul  zban d tiqrulan ana  `ninkun  uminaikun  larahiqna
halin  pugdama  amarlh manda d hiia lšitil kušTa pšaT minaihun uamarlh hibil
lšitil  ligal abatar dilh ata anuš abatrak nitia ukulhin nišmata d bhiria  zidqa
d auud  bhiia  unpaq  qudamak  nitun b`uhra d anin npaqnabh d manda d hiia  traSlun
ulaiadin ruha ušibiahia npaq urmu hirba balma ulgubria `lin tlata hirba  lamaTilun
aminTul  manda d hiia d hua luataihun abatar d nihuta huat  balma  hazin  mlakia
d mištalTia  lrugza  hazin d gbria `lan dna bziuahun uqaimia  balma  hazin  uazil
amarlh l`il  rba ulruha ha d gubria `lan d nihuta uqaimia bziuaihun d napšaihun
hirba  lamTanhun  haizak šibiahia `nsib mn himara d alma d hua bit  ginzaihun nTar
luataihun  mn bnh d ram urud d adam d minaihun nitiaiar bnia anaša gubria `lan
d nihuia uqaimia bziuaihun balma ulamaTia b`daihun `lauaihun tum lgaT mn trin  trin
d alma  urigzat  ruha  u`il rba uamarlun lmlakia d mpaqdia  lrugza  uatarlh
uamarlh `l dan`il mlaka d mšalaT lnura d rmia iaqdana balma kulh `Tak bnura niqum
urmu  bnura  balma ata manda d hiia uqam luataihun d gubria `lan  unura  lamTatinun
abatar d nihuta  huat  balma hazin d gubria `lin tlata d nihuia  uqaiamin  balma
hazin ulamaTia
b`daihun `lauaihun uazil mlakia `lin d mšalTia lrugza uamarlh lalahun gubria `lin
d nihuia bziuaihun  uqaimia  balma hazin ulamaTia b`daihun tum  `nsib  mn himara
d alma hazin unTar luataihun bit ginzaihun ušumaihun d šurbai ušarhab`il d br
d adam d minaihun `tiaiar alma  uata manda d hiia ha  napqia ušitil basima malik
milkia  Tabia ualbušia lbuša basima   malik  milkia Tabia ualbušia lbuša  basima



d ziua ukasiia `uSTula d nhura uziua `tahzia bkul alma uapqia b`uhra d hibil azalbh
uašria  bdukta d hibil d šribh ulaupa `l nišmata triS lbit hiia d litbh psaqa
ušibqia  lanuš  bilbuša  hazin  rba d ahia darbh upaqduia  ahh lanuš  uzarzuia
abahath uamarlh manda d hiia lanuš latidihlun  latizha  ulatitahzula  ulanihuia
amrit balhudai šibqun balma hazin d bišia d ligal atina luatak ana qaiamna hrigna
balbušia  ulat ulbar mahmislh utirat lamihmislh btirat mitraiana  balhudai  hazin
qaiimna  uamarna man nasibla lbišuta d alma hazin kul ahai haka hun luat  uana
luataihun  rbit  hakuat  bra d abahath rabiuia uahai  qašišia  mnasbilh urbit
binataihun  hinun amria uhinun šamia balma hazin d bišia hamblia hašta ana lhudai
mahu abad balma hazin d bišia mitlid minilh ana mitlia lnapšia rmit uamarna  ligria
lhaka  man atinkun ldur bišia man asqan qaiamna balbuša d ahai d hiia  `hablun
haizak  amarna  hazin alma lmahu sagia bmahu radia mn qbal ahai  haka  hun  lalmia
lahia  qrit ulašaiiltinun lšiqlit ainai usakinalh `l alma kula šumia  lkukbia
d dnihia  bgauia  ulšamiš  ulsira ulmalakia d mšalTia bšumia  uap  barqa  mšalTia
ulasra  utrin  maluašia d sagibun šamiš usira masgibun malakia hazin  mšalTia
lmia  ulziqa ulnura ularqa d lmahu smika ulTuria uliamamia piria u`mbia  u`lania
man  nimarlh `lauaihun umna hun ulmahu smikia ulmahu qaimia ulhilpa  hazin
d dahna  bnihgia ularba mlakia d nagdilh ulhilpa hurintin d dahna  blilia  nagdilh
mlakia  lhdadia ladamia ulhilpa hai d dahna b`mama unahra umanhar ubnia  anašia
ulamasqia  nhuraihun lbit hiia mn riš briš l`bad umibad d bnia anaša  `it d hadibh
u`it d `it d nsisbia  ualma uamria alma dina iuma ualma hua Sipra  hazin  hilpa
hurintin d dahna blilia `it d hadibia u`it d nsisbia ubakibh uamria alma hua  lilia
ualma d dina sira halin kukbia d qaimia bšumia lilia u`umama mirba d radin  hadria
umitapkia  bgauh d `šumia  ukauna  litlun bihda  dukta  Tabuta  lbnia  anaša
lamšauin  lhad  mimaskinilh ulhad miatrilh husrana mšauia lkul br  anaša  abda
mšauila abda haka naplilun lnišmata d bnia anaša umašiTilun unaklibun  bnikla
hauia  minaihun  liuma batraia msakrilun lnišmata ana kd hzaith lalman d hazin
`bid  zahit  u`tazihit  uqumtai d mitiha `tgabar ulibai aiil  gunahia  u`qbai  aiil
rtitia  ulstuarun lakainh haizin mitraiina uamarna d ahia qašišia  šibqun
balma  hazin d bišia ulatin ulamparqilia umn ka umanda d hiia  amarlh ana
atina luatak bnapšia umitqaiamna lahai umitrahamna d latin ulamparqilh mn ka
d qaiamna  ana  balhudia  balbuša d ahai šbaq `lh balma  hazin  ušrun  bišia  lbiš
mithašbia  `lai  šamana d qarin lmlakia d lrugza mšalTia hiia bnpiš  `tiatar  ubnia
anaša  bnpiš hun ba bšuta d hiia nukraiia mištaiin ušuta d gubria `lin tlata  midnan
u`lan  dilan  qaimia umašiTilun balma hazin d napša bihdadia mitmalkh `lai
ulabatrai  bnapšaihun  ulamaTialun  `lai ana kd raza  kibšia  `lai  u`l  lbušia
d qaiminabh uana ainai lman sakia uruhSana `l lman nihuilia msakinalh lmanda
d hiia d nitia  unihuilia  simaka balma hazin mn  bišia  nipirqia  hakuat d lahai
parqinan mn hirba unura d bišia d alma hazin uana anuš zuTa šnia huit lšnia d ahai
hun  ana  haka iatirna ana d `lauaihun d huat batraiun balma hazin ulau  tum d ahai
balma  hazin hinun bišia `lai mithašbia ullbuša d qaiaminabh unTirnabia d hinun
bišia d snun  qala d hiia man d qria balma hazin hua d hinun  lhdadia  amria  balma
d napšan qala d hiia laniqrun d nihuia dilan uqrun lmlakia rugza upaqid d `hut ltibil
arqa  uamar  lnu bnia kauila qria uautib nangaria azal gTur arzia mn  arqa  libnan
ušahia  mn  Tura d iatura uamarlh d autib nangaria ubnia kauila ulguT mn kul  trin
zikra  uniqubta urmibh bqubta d šauita d alma d pasqinalh ulriša d gubria `lin  tlata
`l lbuša hazin d qaiminabh unasbia minaihun balma hazin mn qbal šibiahia amria
`Tak  nasqinun mn alma hazin u`niš šumaihun ušutaihun lanidkar ušutihun  `niš
lanišama  hinun  uiadia bišia maria d baita d ana balhudai qaiamna uraza  lbišia
kabšia  `lai  mn iuma d ahai šibqun zaina rmun uminai dilia qraba  abdia  ukulium
ukuliuma  ariqna  minaihun mn qbal d balhudai qaiamna balma hazin uainai  lmanda
d hiia  msakia d amarlh ligal atina luatak ulahai mitraiina d lamalkilh `lai
ulamidnilh `lai ana kulium ainai saika l`uhra d ahai azilbh ulšbila d manda d hiia



atibia  umistakina  uhazina baba d `šumia pta `tahziat anana d ziua  unhura  kul
alma d hiziuia dhil uana kd hzaita lanana d nhura d manda d hiia bgauh atibh ana
anuš  zuTa  siptai pirTit `l marh d baita qumtai d gbibh `tmihtat  ulibai d aiil
gunahia  smik  `l dukth d `qbai d raiit qam `l `stuarh uata manda d hiia  qralia
uamarlia  `nuš zuTa mahu haqt umahu zhit umahu `tazhat qumtak alma `tgabat  ulibak
alma  aiil gunahia uligrak alma rat mn `stauarun hda amarna uhda dahilna d `mar
qudamia d manda d hiia umanda d hiia amarlh `nuš zuTa minai dilia  latidhul  mn
qbal d šarhazta huatalak balma hazin ana atit u`iaprišak ulatidhul mn bišia d alma
hazin umn Tupania mia hazin `l rišak dilak mitnasbia hakuat d `l ahak hirba  unura
rmu  `lauaihun  uhirba  unura lamTinhun uap `lak dilak Tupania  mia  lamaTilak
`iaitilak  ziua  unhura d adiaura nihuilak uniqum luatak unihuia  hailak  `lauaihun
unihuia d mihuia dmutak `lan hakuat trin d minak npaq umn hazin lbuša d azal lbit
hiia kd bziua udmuta la`huia damia lhibil ušitil uanuš unihuia d amria  bišia
d alma  hazin  gubria  tlata balma hinun ulau gubria hinun hin`la ziua  unhura  hu
dmuth mhauia balma hazin luat `nuš zuTa d qaiim balhudh balma hazin  uamarlh
manda d hiia  ata rgalilak `l razia sainia d alma hazin d hzit udhilt  minaihun  `l
`šumia d ngida  u`l kukbia d dnihia d hinun bgauh maSmia d `šumia  bmia  u`šata
haita  u`šata  `kalta shiTiba kukbia bgaua b`šata `kalta maSmia bhaila d `šata
haita d `šuma shiTiba uasgu halin hinun asra utrin maluašia d šibiahia d šamiš
sagibhun  hinun  `u  ptahil kukbia halin lašauia sagia lšamiš  usira  lahualun
hšuka d hauia kd šamiš arib usira dahna ptahil hašib `l `šata d h`  hšuka d nihuia
lilia  unihuia  `umama  `l hušbana uminiana d bnia anaša  lminian  šnia  uiahria
uiumia ha glitilak `l ziqa u`l mia u`l trin `marlak d mina `tinSib mn haila d mia
u`šata  `kalta `hab ltrin mlakia mdabrania d alma hazin d mšalTia `l mia  umiTra
umšalTia  `l barda u`l Surpana u`l kupna u`l siba mn atutia  alahun d mpaqdilhun
abdia  `l  nura `marlak mn kinth d manu huit umanu gabra d niSbia ptahil  hu  niSubta
hin`la mindam pira `mba u`lana minaihun huat h` mn širša d pira u`mba  u`lana
huat  minaihun  `tbiriat lmiklinhun u`l mia `marlak d mna hun hiia u`šata  haita
huat mn bit hiia `tinSib ulhaka aitinhun `šata haita šnat umia tma  ulanahria
b`da d ptahil gabra d abuia šadria mibnia `šumia uarqa hu abad bma d abuia paqdia
u`ubadia  uqiriata d qra  b`dia  nitqaiman  hazin  raza d `šumia  glitilak
`galilak  `l  raza d arqa ha arqa mia siauia h` haka hun abatar d raza  hai  hua
`galilak  ata ptahil hu umlakia d minh asgia `l mia siauia amar `misia  larqa
utihuia  arqa uqaiim ptahil mithašab bnapšia bma d abuia paqdia umalalat ruha h`
umalakia d minh uamrilh lptahil akuat d rqiha ngadth amar lmia halin  tihuia  arqa
uamarlhun  lmlakia ana hazin ab paqdan `lh lmibda tum šapir d anatun  amartulia
unsab mn `šata haita tum nsib mn lbuša d lbiš urma bmia siauia umisiat arqa  tibil
ugzarba  Tura ubza iamamia ubiamamia šauia nunia zan zan ubarqa ubTuria  šauia
piria `mbia u`lania ub`lania Tuna nasbia uhauia bazrunia zan zan uqda barqa
uhun  kul  barqa  dhun bazrunia uqaimia urauzibh barqa  tibil  uTuna  Tainia
uhauia  lmiklaihun  uhauia lmištiaihun ušauia hiua bira zan zan  zakra  unuqubta
ušauia Sipar gadpa uqaimia raiia r`ia ruha umlakia d minh laiadin lman `štauia
akilun  uamarla  ptahil lruha umlakia d mana `štauia dmutia  dilia  zakra  udmuta
dilak nuqubta `l zakra niqrunh adam lniqubta niqrila haua `bad dmutaiun u`iaqam
laiada  ruha d ptahil abatur abuia paqdia `lauaihun `l adam uhaua zauh huat  arqa
l`il umia siauia hauia latutia arqa kul abad ptahil umia labasmia uamarlh manda
d hiia lanuš zuTa ana kd hiia lhaka šadrun kin ana iadana d mia haka labasmia uamrit
qudam  hiia rbia d alma hazin d mšadritulh `lh lmiqria qala d hiia d nišamun  unhaiun
lbit  hiia  nisqun mia labasmia d ništun bnia anaša unihiun  ušuta  haza d hiia
nišmun  uamrilh hiia rbia lmindam d hiia qum anat briš mia `zil ungad nigda d mia
hiia gaTinia unizlun uniplun bmia tahmia umia nisqun nibismun uništun bnia anaša
unihun  akuat hiia rbia amar ltaur`il `utra abad ngad nigda d mia gaTinia  unpal
btibil bmia labasmia umia d tibil bsum d ništun bnia anaša unibismun `lauaihun



uamarlh manda d hiia lanuš zuTa lraza d ruha umlakia d alma hazin `šata d amribh
ulašamibh lbr mn `šata `kilta d bh mribh ubh nišamibh d anatun haka  niqaiminkun
manda d hiia  unaprišinkun  manda d hiia  mn alma  hazin d hšuka  anat  adit
binataihun  nsabtia minaihun l`šata haita d mlabašbia d lamriba  ulašamiba  uasiq
ldukth ldaura  taqna `šabaqtinun b`šata `kilta d minh `tiqrun had lbuša  šibqit
`lauaihun  lhad  minaihun  puria d ptahil maTia d niqmun  unanhirun  balma d lanibTul
ušbaqtia  `l  mn qbal hin hazin ziua lašibqit `lh unsabtia minh akuat d mn  ahh
kulhun  nisbit  kbar alma hazin bTil hun kulh hšuka alma  lkimSat  almia  hazin
qritia d qra ptahil ušauia d hdirlia ltibil kulh bira h` d šahalta ata unaplibia
hin  haizin lašauilh ltibil arqa kulh sliq ulabad ulamibad ula`tkašrat ha  hzia
`nuš  zuTa  glitilak  lraza d bišia d alma hazin d hzit  udhilt  minaiun d hzat
u`tazihat  minaiun  glitilak  lraza d šumia uarqa glitalak `l  raza d kulh `bad
umibid d `tbia  balma  aprištak  `lauaiun `habilak ziua  unhura d nihuia  luatak
balbuša  hanath qadmaiia d `hablkun mn bit hiia hašta `lak dilak `tnaTar d bišia
`lh mitkabšia d ninsabunh ulamaTia b`daihun d ninsabunin ha aTpilak ziua lziua
uaTpilak  nhura lnhura d nihuia luatak bdmutak d gubria `lin trin ahak d mn  luatak
npaq  lbit  hiia azal ha auzipilak hailak lhailak aTpilak hukumta lhukumta  u`ruta
usibruta  ha  `hablak d mimarbun umištmabun ha ana azilna  lbit  hiia  utum  atina
u`parqak  mn  bišia  umn haTia d alma hazin uaina d hiia  titriS  `lak  ulgubria
kšiTia  umhaimnia  ubasimia d šutak šamin `parqak mn hirba unura  uTupania  mia
u`iasqak  bdirka d hibil zadiqa udšitil manda d hiia d nisqun mn alma hazin d bišia
halin  pugdamia amarlh manda d hiia `l anuš zuTa bria ukušTa `hablh unpaq  uazal
lbit  hiia  u`tib  bškinth d abuia uainaihun triS ldilun haizak qam  anuš  bhaduta
d hadia bziua unhura d hiia `hablh bhaila d abuia paqdh udna bziuh unhurh d bh balma
hazin sakin lmaria d baita d lbiš mithašbia `lauaihun lgubria tlata `lin ullbuša
d qaiminabh d dnihia  balma hazin hinun šibiahia hazin amria  lhdadia d gubria
`lin  la`tahzulan midhal dhil minan `u miqam aqam `u `tiksun minan ula`tahzulan
hašta  `tahzulan bziuahun d npaš ubanhuraihun d kabir hašta ha  dnihia  uqaimia
bziuh unhurh d npiš  uasgia  mn kd aha hun  hirbia  unura  `tnisbat  `lauaihun
ulamTatinun  hašta  `tkanu d nihuia uqaimia bnapšaihun  uamria  šibiahia  laška
bhailaihun d gubria `lan mn qbal d napša minan ušbiq `lauaiun Tupania mia lamTunun
uamria  bhirba uiaqdana nisqinun lamaTia b`daihun d nasqunun  uqaiamin  hiia
bškinatun  uhiia  zakin  lkulhun `ubadia uzakia hibil ušitil uanuš  uzkia  ama
d naSuraiia  utarmidia  umandaiia d ašar   lšumak  ulrušumaiun  ušum  hiia
qadmaiia d `tiršim  lšuma umimra d iauar ziua ašar  uhiia  zakin
sa


